
 ᐅᐣᑌᕑᐃᔪ ᐃᐡᑯᑌᐃᐧᑭᒪ ᐅᐸᑭᑎᓇᐣ ᐃᐧᑕᒪᑫᐃᐧᐣ ᐅᒋ  
ᐊᐧᑌᓂᑲᓂᔭᑊ ᐊᓄᑭᐃᐧᐣ  

 
  

ᐊᐧᑌᓂᑲᓂᔭᑊ ᐊᓄᑭᐃᐧᐣ ᑭᑲᑫᐧᑌ ᐁᐃᐧᐅᓇᑐᐨ ᑫᑭᐅᒋᑭᐁᐧᐱᒋᑲᑌᐠ ᒣᑎᓂᑫᐃᐧᐣ 
ᑲᐊᓄᑲᑌᐠ ᐊᐧᑌᓂᑲᓂᔭᑊ ᐅᓇᐱᑫᓂᑫᐃᐧ ᐊᓄᑭᐃᐧᐣ. 
ᐊᐊᐧᔑᒣ ᓇᓇᑕᐃᐧᑭᑫᑕᐣ. ᒥᓇ ᐸᑭᑎᓇᐣ ᑲᐃᓀᑕᒪᐣ. 

 
ᐊᐧᑌᓂᑲᓂᔭᑊ ᐊᓄᑭᐃᐧᐣ ᑭᐃᔑᒧᐡᑭᓀᐱᐦᐃᑫ ᐅᐣᑌᕑᐃᔪ ᐃᐡᑯᑌᑭᐃᐧᑭᒪᐃᐧᓂᐠ ᒋᑭᒥᓇᑲᓄᐨ ᑲᐃᐧᐅᓇᑐᐨ ᑫᑭᐅᒋᑭᐁᐧᐱᒋᑲᑌᐠ ᒣᑎᓂᑫᐃᐧᐣ 
ᑫᔭᓂᐱᒪᓄᑲᑌᐠ ᐊᐧᑌᓂᑲᓂᔭᑊ ᐱᒪᐱᑫᓂᐃᐧ ᐊᓄᑭᐃᐧᐣ ᑲᐃᐧᔭᓂᒪᒋᒋᑲᑌᐠ ᐊᑲᐢᐟ ᐱᓯᑦ 26, 2016. ᐅᐁᐧ ᐊᓄᑭᐃᐧᐣ ᑕᑐᒋᑲᑌ  
ᒋᔑᐅᔑᒋᑲᑌᐠ ᐅᐡᑭ ᐃᐡᑯᑌᐃᐧᑲᒥᐠ ᑎᕑᐊᔾᑎᐣ ᓇᐣᑕ ᐃᐠᓀᐢ ᐁᐧᑎ ᒋᓇᐱᑫᓂᑲᑌᐠ ᐅᑲᓯᓴᑲᐃᑲᓂᐠ ᐁᑲᐧ ᒥᓇ ᑯᑕᑭᔭᐣ ᓇᓇᑐᐠ 
ᐃᐡᑯᑌᑫᐃᐧᔭᐱᑫᐃᐧᓇᐣ ᑲᐃᐧᔭᓂ ᐅᓇᐱᑫᑯᒋᑲᑌᑭᐣ ᑭᐁᐧᑎᓄᐠ ᐃᔑ ᒥᐢᑯᓴᑲᐃᑲᓂᐠ ᒥᓇ ᐅᑲᓯᓴᑲᐃᑲᓂᐠ ᑫᓄᒋᐊᔭᓂᑲᐧᐱᑫᓂᑲᑌᑭᐣ 
ᐊᓂᔑᓂᓂᐃᐧ ᑕᓇᐱᐃᐧᓇᐣ. 
 
ᐁᑲᐧ ᐅᐁᐧ ᒥᓂᑯᐠ ᑲᐃᐧᒣᑎᓂᑫᐨ ᐊᐧᑌᓂᑲᓂᑯᑊ ᐊᓄᑭᐃᐧᐣ ᑲᐃᐧᐅᓇᑐᐠ ᑫᑭᐅᒋᑭᐁᐧᐱᒋᑫᐨ ᐃᓀᐧᓂᐊᐧᐣ ᑫᐃᓇᑭᑌᑭᐣ ᑫᐊᓄᑲᑌᑭᐣ 
ᐊᐧᑌᓂᑲᓂᔭᐱᑫᐃᐧᓂᐠ ᑐᑲᐣ ᑫᓂᔑᒪᑕᓄᑲᑌᐠ, ᐊᓄᑭᐃᐧ ᒪᓯᓇᐦᐃᑲᓀᐢ ᑲᓇᑐᑕᒪᓄᐊᐧᐠ, ᐊᐦᑭᐃᐧ ᓇᓇᑲᒋᒋᑫᐃᐧᐣ ᒥᓇ ᑲᔭᓂᔕᐳᓂᑲᑌᐠ, 
ᐊᐦᑭ ᑲᐃᐧᔑᔭᐸᑕᐠ ᑲᑲᑫᐧᑌᐱᓂᑲᑌᐠ, ᑲᐊᔑᒋᐊᐧᐨ ᐊᓄᑭᐃᐧᓂᐠ ᐅᑲᑫᐧᒋᒥᑯᐃᐧᓂᐊᐧ ᒥᓇ ᐊᓂᔑᓂᓂᐊᐧᐠ ᐅᒪᐊᐧᒋᐦᐃᑯᐃᐧᓂᐊᐧ, ᐃᐡᑯᑌᐃᐧᔭᑊ 
ᐊᓂᑲᐧᐱᑫᓂᑲᐣ ᑲᐃᐧᓇᓇᑕᐃᐧᑭᑫᒋᑲᑌᑭᐣ, ᐊᓂᔑᓂᓂᐊᐧᐠ ᒋᐃᐧᒋᑕᐧᐊᐧᐨ ᐊᔑᐨ ᑫᐃᓇᑌᐠ ᐅᒪ ᓇᑐᑕᒪᑫᐃᐧᓂᐠ ᒥᓇ ᐅᑕᓇᐠ ᑲᑭᐱᒧᑐᐊᐧᐨ 
ᐅᐁᐧᓂ ᐊᓄᑭᐃᐧᓂ. ᐊᓇᐃᐧᐣ ᐁᑭ ᐸᑭᑎᓂᑲᑌᐠ ᑲᑫᐧᑌᐧᐃᐧᐣ ᐊᑲᐢᐟ ᐱᓯᑦ 26, 2016 ᒋᐅᒋᒪᒋᓭᐠ ᐅᐁᐧ ᐊᐧᑌᓂᑲᓂᔭᑊ ᐊᓄᑭᐃᐧᐣ 
ᑭᐃᔑᓇᑐᑕᒪᑫ ᒋᐅᒋᒪᒋᑕᒪᑲᓂᐠ ᑫᑭᐅᒋᑭᐁᐧᐱᒋᑫᐨ ᐅᒣᑎᓂᑫᐃᐧᐣ ᐁᐧᑎ ᐅᒋ ᐊᐧᑌᐸᑲᐃᐧᐱᓯᑦ 2008. ᐅᓀᐧᓂᐊᐧᐣ ᒣᑎᓂᑫᐃᐧ 
ᒪᐊᐧᑐᑭᒋᑫᐃᐧᓇᐣ ᑕᑭᐅᒋᑭᐁᐧᐱᒋᑲᑌ ᑭᐡᐱᐣ ᐁᐧᑎ ᐊᓂᓂᑲᐣ ᐅᐣᑌᕑᐃᔪ ᐃᐡᑯᑌᐃᐧᑭᒪ ᐃᔑᐊᐧᐸᑕᐠ ᑌᐯᐧ ᒣᑎᓂᑫᐃᐧᐣ ᐁᔭᒪᑲᐠ.   
 
ᐅᑭᒪᐃᐧᐣ ᑲᓂᑲᓂᐡᑲᐠ ᐃᐡᑯᑌᑫᐃᐧᐣ ᐅᑭᐃᐧᑕᒪᐊᐧᐣ ᐅᐣᑌᕑᐃᔪ ᐃᐡᑯᑌᐃᐧᑭᒪᐣ ᐁᑭᐅᔑᒋᑲᑌᐠ ᑭᔑᐅᓇᔓᐊᐧᒋᑫᐃᐧ ᒪᓯᓇᐦᐃᑲᐣ 
ᐁᐃᐧᑕᒪᑲᓄᐊᐧᐠ ᓇᐱᐨ ᐁᑭᒋᓀᑕᑲᐧᐠ ᒋᐅᔑᒋᑲᑌᐠ ᐃᐡᑯᑌᑫᐃᐧᐣ ᒋᓇᐱᑫᓂᑲᑌᐠ ᐅᑲᓯᓴᑲᐃᑲᓂᐠ ᒥᓇ ᐁᐧᑎ ᑭᐁᐧᑎᓄᐠ ᐅᒋ ᒥᐢᑯᓴᑲᐃᑲᓂᐠ 
ᒥᓇ ᐅᑲᓯᓴᑲᐃᑲᓂᐠ ᒋᐅᒋ ᐊᔭᓂᑲᐧᐱᑫᓂᑲᑌᑭᐣ ᐊᓂᔑᓂᓂᐃᐧ ᑕᓇᐱᐃᐧᓇᐣ. ᒥᑕᐡ ᐊᐁᐧ ᐅᑭᒪᐃᐧᐣ ᑲᑭᐃᓇᐨ ᐅᐣᑌᕑᐃᔪ ᐃᐡᑯᑌᐃᐧᑭᒪᐣ 
ᒋᒥᓇᐧᓯᓇᐦᐊᐠ ᐊᐧᑌᓂᑲᓂᔭᑊ ᐊᓄᑭᐃᐧᐣ ᐅᑕᓄᑭᐃᐧ ᒪᓯᓇᐦᐃᑲᓀᐢ ᑫᐊᐸᒋᑐᐊᐧᐨ ᑫᑭᔭᓄᒋ ᒪᑕᓄᑲᑕᒧᐊᐧᐨ ᐅᑎᐡᑯᑌᐃᐧᔭᐱᑫᐃᐧᓂᐊᐧ 
ᐅᑲᓯᓴᑲᐃᑲᓂᐠ ᐁᑲᐧ ᒥᓇ ᒋᐅᒋ ᐊᔭᓂᑲᐧᐱᑫᓂᑲᓄᐊᐧᐠ ᒥᐢᑯᓴᑲᐃᑲᓂᐠ ᒥᓇ ᐅᑲᓯᓴᑲᐃᑲᓂᐠ ᐁᐧᑎ ᑭᐁᐧᑎᓄᐠ.  
 
ᐅᐁᐧ ᑕᐡ ᑭᔑᐅᓇᔓᐊᐧᒋᑫᐃᐧ ᒪᓯᓇᐦᐃᑲᐣ ᒥᓇ ᐅᑭᒪᐃᐧᐣ ᑲᓂᑲᓂᐡᑲᐠ ᐃᐡᑯᑌᑫᐃᐧᓂ ᐅᑐᓇᒋᑫᐃᐧᐣ ᐊᔭᐊᐧᐣ ᐃᒪ “ᑲᑭᒋᓀᑕᑲᐧᑭᐣ 
ᐃᐡᑯᑌᑫᐃᐧᐊᓄᑭᐃᐧᓇᐣ” ᐸᑫᐱᐦᐃᑲᓂᐠ ᐅᐣᑌᕑᐃᔪ ᐃᐡᑯᑌᐃᐧᑭᒪᐃᐧᐣ ᒪᒪᑕᐊᐧᐱᑯᐠ. 
 
ᐅᐣᑌᕑᐃᔪ ᐃᐡᑯᑌᐃᐧᑭᒪ ᑕᒪᐊᐧᒋᐦᐃᑐᓂᑫ 
ᐅᐣᑌᕑᐃᔪ ᐃᐡᑯᑌᐃᐧᑭᒪ (OEB) ᑕᒪᐊᐧᒋᐦᐃᑐᓂᑫ ᒋᓇᓇᑲᒋᒋᑲᑌᓂᐠ ᐊᐧᑌᓂᑲᓂᔭᑊ ᐊᓄᑭᐃᐧᐣ ᐅᑲᑫᐧᑌᐃᐧᐣ. ᐅᐁᐧᓂ ᑕᐡ ᐅᑲᑫᐧᑌᐃᐧᐣ 
ᑲᐃᐧᐅᓇᑐᐨ ᑫᐅᒋᑭᐁᐧᐱᒋᑫᐨ ᐅᒣᑎᓂᑫᐃᐧᐣ ᑕᑲᑲᑫᐧᒋᒪᑲᓄ ᑫᑯᓇᐣ. ᐁᑲᐧ ᒥᓇ ᓂᑲᑕᐃᐧᓇᒥᐣ ᑯᑕᑭᔭᐠ ᐊᐃᐧᔭᐠ ᒥᓇ ᐊᓄᑭᐃᐧᐱᒧᒋᑫᐃᐧᓇᐣ 
ᒋᐱᑲᑫᐧᑌᐊᐧᐨ ᒥᓇ ᐊᓂᐣ ᑫᐃᔑᓂᑲᑕᒧᐊᐧᐨ ᐅᐁᐧᓂ ᐅᒋ. ᐊᐱ ᑭᔭᓂᑭᔑᒋᑲᑌᐠ ᒪᐊᐧᒋᐦᐃᑐᐃᐧᐣ ᐊᒥ ᐁᑲᐧ OEB ᑫᐅᓀᑕᐠ ᒋᐅᑕᐱᓇᒧᑫᐧᐣ 
ᑲᑭᑲᑫᐧᑌᓇᓄᐊᐧᓂᐠ. 
 
ᑎᐱᓇᐁᐧ ᐱᒧᓂᑎᓱᒪᑲᐣ ᐅᐣᑌᕑᐃᔪ ᐃᐡᑯᑌᐃᐧᑭᒪ ᐊᓄᑭᑕᒪᑫᐃᐧᐣ. ᓂᓇᐃᐧᐟ ᐅᒪ ᓂᑐᒋᐅᓀᑕᒪᑫᒥᐣ ᑫᐅᒋᓇᐦᐃᓭᐦᐃᐁᐧᒪᑲᑭᐣ ᑫᑯᓇᐣ. ᐁᑲᐧ 
ᒥᓇ ᓂᐱᒥᓂᔕᐦᐊᒥᐣ ᒋᐅᒋ ᐱᒥᑲᓇᐁᐧᑕᒪᐠ ᑫᒋᓇᐨ ᑲᐧᔭᐠ ᒋᐱᒥᐊᓄᑭᒪᑲᑭᐣ ᒥᓇ ᑲᐧᔭᐠ ᒋᓯᓭᐠ ᐃᒪ ᐃᓀᑫ ᒣᑎᓂᑫᐃᐧᓂᐠ 
ᑲᐱᒥᔭᐸᒋᒋᑲᑌᐠ ᐃᐡᑯᑌᑫᐃᐧᐣ.    
 
ᑫᑭᐣ ᑭᑫᑕᐣ ᒥᓇ ᒋᐃᐧᑕᒪᐣ ᑲᐃᓀᑕᒪᐣ 
ᐃᓯᓭ ᑫᑭᐣ ᒋᑭᑫᑕᒧᓂᑯᔭᐣ ᐅᐁᐧ ᑲᑭᒧᐡᑭᓀᐱᐦᐃᑲᓄᐊᐧᐠ ᐁᑲᐧ ᒥᓇ ᑫᑭᐣ ᒋᐸᐸᒥᓯᔭᐣ ᑫᔭᓂᑐᒋᑲᑌᐠ. 

• ᔐᒪᐠ ᑲᐊᐧᐸᑕᐣ ᐃᐧᐊᔭᒥᑐᔭᐣ ᐊᐧᑌᓂᑲᓂᔭᑊ ᐊᓄᑭᐃᐧᐣ ᑲᑭᒧᐡᑭᓀᐱᐦᐃᑫᐨ ᑲᑭᐊᒋᑲᑌᓂᐠ ᐃᒪ ᐅᐣᑌᕑᐃᔪ ᐃᐡᑯᑌᐃᐧᑭᒪ 
ᒪᒪᐊᐧᐱᑯᐠ.  

• ᑭᑕᐅᔑᑐᐣ ᑭᒪᓯᓇᐦᐃᑲᐣ ᓇᐣᑕ ᐃᐧᐃᑭᑐᔭᐣ, ᒋᓇᓇᑲᑕᐁᐧᑕᑲᐧᐠ ᒣᑲᐧᐨ ᒪᐊᐧᒋᐦᐃᑎᓇᓄᐊᐧᐠ.  
• ᑭᑕᐱᒥᐊᐧᐃᐧᒋᐦᐃᐁᐧ ᐅᒪ (ᐊᓂᒧᒋᑫᐃᐧᓂᐠ ᑲᐃᔑᐃᐧᒋᑕᐧᐨ ᑲᐃᓇᑭᓱᐨ). ᐁᑲᐧ ᒋᔑᒧᐡᑭᓀᐱᐦᐃᑫᔭᐣ (ᒋᐸᑭᑎᓇᒪᐣ ᐁᒪᐧᔦ 

ᒥᑕᓱᑭᔑᑲ ᐊᓂᐊᓭᐧᓭᐠ ᐊᐱᐣ ᑲᑭᐸᑭᑎᓂᑲᑌᓂᑭᐸᐣ ᐅᓇᑐᑕᒪᑫ ᐅᒧᐡᑭᓀᐱᐦᐃᑲᐣ ᒪᒪᑕᐊᐧᐱᑯᐠ) ᐁᑲᐧ ᑭᐡᐱᐣ ᐁᑲ ᐅᐁᐧ ᑐᑕᒪᐣ 
ᑲᐃᐧᐣ ᑲᐱᐦᐃᑯᓯᐣ ᒥᓇᐊᐧ ᐊᓂᒪᐊᐧᒋᐦᐃᑎᓇᓄᐊᐧᐠ ᒥᓇ ᑲᐃᐧᐣ ᓂᑲᐣ ᑲᐃᐧᑕᒪᑯ ᑫᓂᑐᒋᑲᑌᐠ. 

• ᐊᐱ ᑭᑭᔑᒋᑲᑌᐠ, ᑲᑭᐊᔭᒥᑕᐊᐧᐣ ᐅᐣᑌᕑᐃᔪ ᐃᐡᑯᑌᐃᐧᑭᒪ ᐅᑐᓀᑕᒧᐃᐧᐣ ᒥᓇ ᑫᑯᓀᐣ ᐅᒋ ᒪᒪᑕᐊᐧᐱᑯᐠ. 

ᑭᔭᐱᐨ ᑭᑫᑕᐣ 
ᓂᑭᑭᓇᐊᐧᑕᑭᑕᓱᐃᐧᓂᓇᐣ ᐅᐁᐧ EB-2016-0262. ᑭᔭᐱᐨ ᐃᐧᑭᑫᑕᒪᐣ ᑲᐃᐧᒪᐊᐧᒋᐦᐃᑎᓇᓄᐊᐧᐠ, ᐃᐧᑭᑫᑕᒪᐣ ᑫᐃᔑᓂᔕᐦᐊᒪᐣ ᑭᒪᓯᓇᐦᐃᑲᐣ 
ᓇᐣᑕ ᐃᐧᐃᐧᒋᑕᐧᔭᐣ ᐊᓂᒧᒋᑫᐃᐧᓂᐠ ᓇᐣᑕ ᒥᓇ ᐃᐧᐊᐧᐸᑕᒪᐣ ᑲᒪᓯᓇᐦᐃᑲᑌᐠ ᐅᐁᐧ ᐊᓂᒧᒋᑫᐃᐧᐣ, ᐊᐸᒋᑐᐣ ᐅᐁᐧ ᐊᑭᑕᓱᐣ EB-2016-0262 
OEB ᒪᒪᑕᐊᐧᐱᑯᐠ: www.ontarioenergyboard.ca/participate. ᑭᑕᐃᔑᑭᐟ ᒋᐃᐧᑕᒪᑯᔭᐣ ᑫᑯᐣ ᐃᐧᑲᑫᐧᑌᐧᔭᐣ ᐅᒪ 1-877-632-2727.  
 
ᒪᐊᐧᒋᐦᐃᑐᐃᐧᐣ ᓇᐣᑕ ᑲᒧᒋᐸᑭᑎᓂᑲᑌᐠ ᒪᓯᓇᐦᐃᑲᐣ ᑲᐃᐧᔭᓂᒧᒋᑲᓂᐊᐧᐠ 
ᓂᔐᐧᐠ ᑐᒋᑲᑌ ᐅᐣᑌᕑᐃᔪ ᐃᐡᑯᑌᐃᐧᑭᒪ ᑲᐅᓇᑐᐨ ᐊᓂᒧᒋᑫᐃᐧᓇᐣ - ᒋᒪᐊᐧᒋᐦᐃᑎᓇᓂᐊᐧᐠ ᓇᐣᑕ ᒋᒧᒋᐸᓂᑎᓂᑲᑌᐠ ᒪᓯᓇᐦᐃᑲᐣ. 
ᐊᐧᑌᓂᑲᓂᔭᑊ ᐊᓄᑭᐃᐧᐣ ᑕᐡ ᑲᑭᒧᐡᑭᓀᐱᐦᐃᑫᐨ ᑭᐃᔑᑲᑫᐧᑌ ᐁᐃᐧᒧᒋᐸᑭᑎᓇᒧᐊᐧᐨ ᒪᓯᓇᐦᐃᑲᓂ. ᐁᑲᐧ ᑕᐡ ᐅᐣᑌᕑᐃᔪ ᐃᐡᑯᑌᐃᐧᑭᒪ 
ᐱᒋᓇᐠ ᐊᐱ ᐅᑲᐅᓀᑕᐣ ᑭᐡᐱᐣ ᒪᐊᐧᒋᐦᐃᑐᐃᐧᐣ ᓇᐣᑕ ᑲᒧᒋᐸᑭᑎᓂᑲᑌᐠ ᒪᓯᓇᐦᐃᑲᐣ ᒋᐅᒋᐊᓂᒧᒋᑲᓄᐊᐧᐠ. ᑭᐡᐱᐣ ᐃᓀᑕᒪᐣ 
ᒋᒪᐊᐧᒋᐦᐃᑎᓇᓄᐊᐧᐠ, ᐃᔑᒪᓯᓇᐦᐃᑫᐣ ᐅᐣᑌᕑᐃᔪ ᐃᐡᑯᑌᐃᐧᑭᒪᐃᐧᓂᐠ ᒋᐃᐧᑕᒪᐣ ᑫᑯᓀᐣ ᑲᐅᒋᓇᑕᐁᐧᑕᒪᐣ ᐊᓂᒪᐧᔦ (ᒥᑕᓱᑭᔑᑲ ᐊᓂᐊᓭᐧᓭᐠ 
ᐊᐱᐣ ᑲᑭᐸᑭᑎᓂᑲᑌᑭᐸᐣ ᐅᓇᑐᑕᒪᑫ ᐅᒧᐡᑭᓀᐱᐦᐃᑲᐣ ᒪᒪᑕᐊᐧᐱᑯᐠ). 
 
ᐊᔭᑲᐧᒥᑲᓇᐁᐧᒋᑫᐃᐧᐣ 
ᑭᐡᐱᐣ ᐱᒋᓂᔕᐦᐊᒪᐣ ᑭᒪᓯᓇᐦᐃᑲᐣ, ᑭᑎᔑᓂᑲᓱᐃᐧᐣ ᒥᓇ ᑲᐃᑭᑐᔭᐣ ᑕᐊᐧᐸᑕᐦᐃᐊᐧᓄᐊᐧᐣ ᒥᓇ ᐃᒪ ᐅᐣᑌᕑᐃᔪ ᐃᐡᑯᑌᐃᐧᑭᒪ ᒪᒪᑕᐊᐧᐱᑯᐠ. 
ᐁᑲᐧ ᐃᐧᐣ ᑭᒪᒋᑭᑐᐃᐧᐣ, ᑲᐃᔑᑲᐯᔑᔭᐣ ᒥᓇ ᐱᐊᐧᐱᑯᐠ ᒪᓯᓇᐦᐊᒪᑐᐃᐧᐣ ᑲᐃᓇᓯᓇᐦᐃᑲᑌᐠ ᑕᑲᓯᐱᐦᐃᑲᑌᐊᐧᐣ. ᑭᐡᐱᐣ ᐊᓄᑭᐃᐧᐣ ᐱᒧᑐᔭᐣ, 
ᑲᑭᓇ ᑭᑎᐸᒋᒥᑯᐃᐧᐣ ᑕᐊᐧᐸᑕᐦᐃᐊᐧᓄᐊᐧᐣ. ᑭᐡᐱᐣ ᐃᐧᐃᐧᒋᑕᐧᔭᐣ ᐅᒪ ᐊᓂᒧᒋᑫᐃᐧᓂᐠ, ᑲᑭᓇ ᑭᑎᐸᒋᒥᑯᐃᐧᐣ ᑕᐊᐧᐸᑕᐦᐃᐊᐧᓄᐊᐧᐣ.  
 
ᐅᐁᐧ ᐊᓂᒧᒋᑫᐃᐧᐣ ᑕᐃᔑᒪᓯᓇᐦᐃᑲᑌ ᐸᑫᐱᐦᐃᑲᓂᐠ 78 ᐅᐣᑌᕑᐃᔪ ᐃᐡᑯᑌᐃᐧᑭᒪ ᐅᓇᔓᐁᐧᐃᐧᓂᐠ, S.O. 1998 c.15 (Schedule B). 

http://www.ontarioenergyboard.ca/participate


 
    
   

 


